
Uqalimaariuqsaniq | Level 11
Uqalimaariuqsaniq is an Inuktitut reading program developed in Nunavut. This program is based on  
language-acquisition research from around the world. Uqalimaariuqsaniq is a sequential and progressive Inuktitut 
reading program that supports students in their development from emergent to fluent readers. 
 

   
 
 
 
 

Book details
Level: 11      
Text type: Non-fiction
Subjects/themes: Inuit arts and crafts, different forms and styles, traditional art forms, tools as art
Key features: glossary, headings  



ᐃᓄᓐᓄᑦ ᓴᓇᙳᐊᒐᑦ 
ᐊᒻᒪᓗ ᒥᖅᓱᒐᐃᑦ

ᑎᑎᕋᖅᑐᖅ 
ᓈᑎᐊ ᒪᐃᒃ



ᐃᓄᓐᓄᑦ ᓴᓇᔭᐅᓯᒪᔪᑦ ᑕᑯᔭᔅᓴᐃᑦ ᐊᔾᔨᒌᙱᑦᑐᒻᒪᕆᐅᕗᑦ, ᓲᕐᓗ 
ᓴᐸᙱᕆᓂᖅ, ᒥᖅᓱᕐᓂᖅ ᐅᕝᕙᓘᓐᓃᑦ ᓄᕕᖅᓴᕐᓂᖅ, ᑎᑎᖅᑐᒐᕐᓂᖅ, 

ᓴᓇᙳᐊᕐᓂᖅ, ᐊᓐᓄᕌᓕᐅᕐᓂᖅ, ᐊᒻᒪᓗ ᓴᓇᕐᕈᑎᓕᐅᕐᓂᖅ.

ᐃᓚᖏᑦ ᐃᓄᓐᓄᑦ ᓴᓇᔭᐅᓲᑦ ᐊᔪᕆᓯᒪᔪᑦ ᐊᓯᖏᓐᓂᒃ ᐱᖅᑯᓯᓕᓐᓂᒃ, 
ᐆᑦᑑᑎᒋᓗᒍ ᓴᐸᖓᓕᕆᓂᖅ. ᓴᐸᖓᓕᕆᓂᖅ ᐊᑯᓂ ᑲᒪᒋᒋᐊᓕᒃ, ᑭᓯᐊᓂ 

ᐱᔭᕇᖅᓯᒪᔪᑦ ᑕᑯᒥᓇᐃᓐᓇᓲᑦ.

ᒥᖅᓱᕐᓂᖅ 
ᒥᖅᓱᕐᓂᖅ ᐃᓚᒋᔭᐅᕗᑦ ᐃᓄᓐᓄᑦ ᑕᑯᔭᒐᓕᐅᕐᓂᕐᒧᑦ. ᐃᓄᐃᑦ ᓴᓇᔩᑦ 
ᑕᑯᔭᒐᕐᓂᒃ ᖃᐅᔨᒪᔭᐅᑦᑎᐊᖅᑯᑦ ᕿᑐᙵᙳᐊᓕᐅᕐᓂᖅ, ᑲᒥᙳᐊᕋᓛᑦ 

ᓂᕕᖓᑖᑦ, ᐊᒻᒪᓗ ᕐᑭᓯᕋᔭᐃᑦ ᐅᑉᐱᔾᔪᐊᙳᐊᑦ. ᑕᒪᒃᑯᐊ ᒥᑭᔪᑦ, 
ᑕᑯᒥᓇᖅᑐᓕᐊᒥᓃᑦ ᑐᓐᓂᖅᑯᑎᔅᓴᑦᑎᐊᕚᓘᕗᑦ! ᓴᓇᔭᒃᓴᐃᑦ ᑕᒪᒃᑯᐊᖑᕗᑦ 

ᖃᓪᓗᓈᖅᑕᑦ, ᕿᓰᑦ, ᐊᒻᒪᓗ ᑐᑦᑐᒧᑦ ᑐᒃᑐᕋᔭᐃᑦ.

ᓄᕕᖅᓴᖅᓯᒪᔪᑦ ᓂᕕᖓᑖᑦ 
ᓄᕕᖅᓴᖅᓯᒪᔪᑦ ᓂᕕᖓᑖᑦ ᓴᓇᔭᐅᓯᒪᒃᑲᔪᑉᐳᑦ ᓰᐱᕋᔭᓂᒃ ᓄᕕᖅᓴᕋᔅᓴᓂᒃ 
ᐅᕝᕙᓘᓐᓃᑦ ᖃᓪᓗᓈᖅᑕᓂᒃ ᑭᓱᙳᐊᓕᓐᓂᒃ. ᐊᒥᓲᕗᑦ ᓴᓇᔩᑦ ᑕᑯᔭᔅᓴᓂᑦ 

ᖃᒪᓂ’ᑐᐊᕐᒥ ᖃᐅᔨᒪᔭᐅᑦᑎᐊᖅᑐᑎᒃ ᓂᕕᖓᑖᓕᐅᖃᑦᑕᕐᓂᖏᑦ. 
ᖃᒪᓂ’ᑐᐊᕐᒦᙶᖅᑐᑦ ᓂᕕᖓᑖᑦ ᓴᓇᓯᒪᓲᖑᕗᑦ ᖃᓪᓗᓈᖅᑕᓂᒃ 

ᖃᓗᓈᓃᙶᖅᑐᓂᒃ, ᐆᑦᑑᑎᒋᓗᒍ ᓰᐱᕋᔭᑦ ᓄᕕᖅᓵᔅᓴᐃᑦ, ᑭᓯᐊᓂ 
ᓱᙳᐊᖅᑐᓕᐊᑦ ᐅᑭᐅᖅᑕᖅᑐᒦᙴᐊᖅᑯᑦ.

ᑎᑎᖅᑐᒐᓕᐅᕐᓂᖅ
ᑎᑎᖅᑐᒐᓕᐅᕐᓂᖅ ᐃᓚᒋᔭᐅᒋᕗᖅ ᐃᓄᓐᓄᑦ ᓴᓇᔭᐅᓯᒪᔪᓄᑦ ᑕᑯᔭᒃᓴᓂᒃ. 
ᑭᙵᐃᑦ ᐊᒻᒪᓗ ᐸᓐᓂᖅᑑᖅ ᖃᐅᔨᒪᔭᐅᑦᑎᐊᖅᑐᓂᒃ ᑎᑎᖅᑐᒐᕐᕕᖃᖅᑑᒃ. 
ᑎᑎᖅᑐᒐᐃᑦ ᓴᓇᔭᐅᒃᑲᔪᑉᐳᑦ ᑲᔾᔪᕋᓛᓐᓂᒃᑯᑦ ᐅᕝᕙᓘᓐᓃᑦ ᓴᕕᕋᔭᒻᒥᒃ 

ᑐᙵᕕᓖᑦ. ᐊᒥᓱᑦ ᐃᓄᓐᓄᑦ ᑎᑎᖅᑐᒐᐃᑦ ᑕᑯᒃᓴᐅᑎᑦᑎᓲᖑᕗᑦ 
ᐅᑭᐅᖅᑕᖅᑐᒦᙳᐊᖅᑐᓂᒃ, ᓲᕐᓗ ᐅᑭᐅᖅᑕᖅᑐᒥᐅᑕᐃᑦ ᐆᒪᔪᑦ, ᐅᑭᐅᖅᑕᖅᑑᑉ 

ᓄᓇᙳᐊᖏᑦ, ᐅᕝᕙᓘᓐᓃᑦ ᐃᓄᐃᑦ ᐃᓕᖅᑯᓯᖏᓐᓂᒃ.

ᓴᓇᙳᐊᕐᓂᖅ
ᓴᓇᙳᐊᒐᐃᑦ ᐱᐅᒋᔭᐅᒃᑲᔪᑉᐳᑦ ᐃᓄᓐᓄᑦ ᓴᓇᔭᐅᓯᒪᔪᓂᑦ. 
ᓴᓇᙳᐊᒐᐃᑦ ᓴᓇᔭᐅᓯᒪᒃᑲᔪᑉᐳᑦ ᑑᒑᓂᒃ ᐊᒻᒪᓗ ᐅᔭᕋᓂᒃ 

ᓴᓇᙳᐊᒐᒃᓴᓂᒃ. ᐊᒥᐊᖕᒋᑦ ᓴᓇᙳᐊᒐᔅᓴᐅᑉ ᐊᔾᔨᒌᙱᓐᓂᓖᑦ ᖃᑯᐊᖓᔪᒥᒃ 
ᐆᔭᐅᔭᖅ ᕿᕐᓂᐅᓂᖅᓴᐃᓪᓗ ᐆᔭᐅᔭᖅ, ᐊᓪᓛᑦ ᕿᕐᓂᖅᑕᐅᓲᑦ. 

ᐱᐅᒋᔭᐅᓛᖑᓲᑦ ᐅᑭᐅᖅᑕᖅᑐᒥᐅᑕᑦ ᐆᒪᔪᙳᐊᑦ ᓲᕐᓗ ᓇᓄᙳᐊᑦ, 
ᑑᒑᓖᑦ ᕿᓚᓗᒐᐃᑦ, ᐊᒻᒪᓗ ᐊᐃᕕᙳᐊᑦ.

ᐊᓐᓄᕌᑦ 
ᐃᓄᐃᑦ ᐊᓐᓄᕌᓕᐊᖏᓐᓄᑦ ᐅᖅᑰᑎᑕᐅᕙᓚᐅᖅᑯᑦ ᕼᐊᓐᓇᓚᓃᑦᑐᓄᑦ 

ᐊᕐᕌᒍᒐᓴᓐᓄᑦ ᓂᓪᓚᓱᑦᑐᐊᓗᒻᒥ, ᐱᒡᒐᓇᖅᑐᒻᒪᕆᓂᒃ ᐅᑭᐅᓂᒃ. 
ᑭᓯᐊᓂᓕ ᑕᒪᒃᑯᐊ ᐊᓐᓄᕌᑦ ᐅᖅᑰᑎᑦᑎᑐᐃᓐᓇᓚᐅᙱᓚᑦ ᐃᓄᓐᓂᒃ. 

ᓴᓇᔭᐅᑦᑎᐊᖅᓯᒪᒧᑦ ᑕᑯᔭᔅᓴᐅᔪᓐᓇᒻᒪᕆᑦᑐᑎᒃ! ᓄᓇᓖᑦ 
ᐊᔨᒌᙱᓐᓂᖃᕆᕗᑦ ᐊᓐᓄᕌᖏᑦ. ᑲᒦᑦ, ᖁᓕᑦᑕᐅᔭᐃᑦ, ᐊᒻᒪᓗ 

ᐊᒪᐅᑏᑦ ᑕᑯᒥᓇᒻᒪᕆᑦᑐᑎᒃ ᓴᓇᔭᐅᓯᒪᕗᑦ ᕿᑐᑦᑐᒐᕐᓂᒃ, ᓴᐸᖓᓕᓐᓂᒃ, 
ᐊᒻᒪᓗ ᐊᔾᔨᒌᙱᑦᑐᓂᒃ ᐊᒥᐊᓕᓐᓂᑦ ᐃᕙᓗᓂᒃ.

ᑲᒦᑦ ᓴᓇᔭᐅᓯᒪᕗᑦ ᕿᓯᒻᒥᒃ, ᑐᒃᑐᒧᑦ ᐊᒥᕋᔭᒻᒥᒃ, ᐅᕝᕙᓘᓐᓃᑦ ᑕᒪᕐᒥᒃ. 
ᐱᔭᕆᐊᑐᕗᖅ ᐸᕐᓇᐃᒐᓱᓪᓗᓂ ᐊᒻᒪᓗ ᐊᒥᓲᕗᑦ ᐋᖅᑭᔅᓱᕆᐊᓖᑦ ᑲᒥᓕᐅᕐᓗᓂ. 

ᐊᒥᓲᕗᓪᓗ ᐊᔾᔨᒌᙱᑦᑐᑦ ᑲᒦᑦ. ᑖᒃᑯᐊ ᑲᒦᒃ ᐊᔾᔨᙳᐊᒦᑦᑑᒃ 
ᐃᖃᖅᑎᐅᕘᒃ. ᑲᔪᐃᓐᓇᐅᕘᒃ ᐊᒻᒪᓗ ᐃᒻᒫᕿᑦᑕᐅᑎᒋᓇᑎᒃ. ᓴᓇᔭᐅᓯᒪᕘᒃ 

ᐅᔾᔪᒐᔭᒥᒃ, ᖃᐃᕈᓕᒐᔭᒻᒥᒃ, ᐊᒻᒪᓗ ᓇᑦᑎᕋᔭᒥᒃ. ᓴᓇᓯᒪᑦᑎᐊᖅᑐᑦ 
ᑲᒦᒃ ᑕᑯᒥᓇᖅᑯᑦ ᐊᒻᒪᓗ ᐃᓯᒐᐃᔭᕐᓇᕐᓇᑎᒃ ᐊᒻᒪᓗ ᖃᐅᓯᓕᖅᑎᑦᑎᔭᒐᕋᑎᒃ!

ᐅᖅᑯᕐᒥᐅᑦ ᑎᑎᖅᑐᒐᕐᕕᒃ ᐊᒻᒪᓗ ᓄᕕᖅᓴᕐᕕᒃ ᐸᓐᓂᖅᑑᒥ 
ᖃᐅᔨᒪᔭᐅᑦᑎᐊᖅᑯᖅ ᓄᕕᖅᓴᓯᒪᔪᓄᑦ ᓂᕕᖓᑖᑦ, ᑖᒃᑯᐊᓗ 

“ᐸᓐᓂᖅᑑᑉ ᓇᓴᖏᑦ.” ᐸᓐᓂᖅᑑᑉ ᓇᓴᖏᑦ ᐊᔾᔨᒌᙱᑦᑐᓂᒃ ᐊᒥᐊᓖᑦ 
ᓂᒃᓯᒃᑕᖅᓯᒪᔪᑦ ᐅᑭᐅᖅᓯᐅᑎᑦ ᓇᓴᐃᑦ ᓴᓇᓯᒪᓪᓗᑎᒃ ᓰᐱᕋᔭᒥᒃ 

ᓄᕕᖅᓵᒃᓴᒥᒃ ᖄᖓᓂ ᓂᕕᖓᑖᖃᖅᑐᑎᒃ. ᐳᓛᕆᐊᖅᓯᒪᔪᑦ ᐸᓐᓂᖅᑑᒧᑦ 
ᓂᐅᕕᒃᑲᔪᑦᑐᑦ ᐸᓐᓂᖅᑑᑉ ᓇᓴᖏᓐᓂᒃ ᐊᖏᕐᕋᐅᑎᓂᐊᕐᓗᒋᑦ.

ᐃᒋᕐᕈᑏᑦ 
ᐃᓄᓐᓄᑦ ᐃᒋᕐᕈᑏᑦ ᐊᑑᑎᖃᑦᑎᐊᖅᑯᑦ, ᑭᓯᐊᓂ ᑕᑯᔭᒐᐅᓯᓐᓈᖅᑐᑎᒃ. 

ᐅᓗᐃᑦ ᖃᐃᖅᓯᕐᔪᑕᐅᓲᑦ ᐆᒪᔪᕐᓂᒃ, ᐊᒻᒪᓗ ᓴᓇᔭᐅᓯᒪᕗᑦ ᑕᑯᒥᓇᒻᒪᕆᑦᑐᑎᒃ. 
ᐃᐳᐊ ᓴᓇᔭᐅᓲᖅ ᑐᒃᑑᑉ ᓇᔪᖓᓂᒃ ᐅᕝᕙᓘᓐᓃᑦ ᐊᐃᕕᐅᑉ 

ᑑᒑᒥᓂᖏᓐᓂᒃ, ᐊᒻᒪᓗ ᓴᕕᑦᑕᖓ ᓴᕕᕋᔭᐅᓪᓗᓂ. 
ᑖᓐᓇ ᐅᓗ ᐊᕐᓇᓄᑦ ᓴᕕᐅᕗᖅ.

ᑕᑯᒥᓇᖅᓴᐅᑏᑦ 
ᐊᒥᓱᒻᒪᕆᐅᕗᑦ ᑕᑯᒥᓇᖅᓴᐅᑎᓕᐅᖅᑏᑦ ᓴᓇᔩᑦ ᓄᓇᕗᒻᒥ, ᓲᕐᓗ ᒫᑎᐅᓯ 

ᓄᕿᙵᖅ. ᓴᓇᓲᖑᕗᑦ ᓯᐅᒻᒥᐅᑕᕐᓂᒃ, ᓇᒡᒍᐊᕐᒥᓂᒃ, 
ᐊᒻᒪᓗ ᐅᔭᒥᓐᓂᒃ, ᓴᓇᔭᐅᓯᒪᓪᓗᑎᒃ ᐊᕿᑦᑐᓂᒃ ᓴᕕᕋᔭᔅᓴᓂᒃ 

ᐊᔾᔨᒌᙱᑦᑐᓂᒃ, ᑑᒑᓂᒃ, ᐊᒻᒪᓗ ᓴᐅᓂᕐᓂᒃ. ᐳᓚᕋᑦᑏᑦ ᓇᑭᑐᐃᓐᓇᖅ 
ᓯᓚᕐᔪᐊᕐᒥᙶᖅᑐᑦ ᓂᐅᕕᓲᖑᕗᑦ ᑕᑯᒥᓇᖅᓴᐅᑎᓂᒃ ᓴᓇᔭᐅᓯᒪᔪᓂᒃ 

ᓄᓇᕗᑦ ᓴᓇᙳᐊᖅᑎᖏᓐᓄᑦ.

ᐃᓄᓐᓄᑦ ᓴᓇᐅᒐᐃᑦ ᐊᔾᔨᒌᙱᓚᑦ ᑕᐅᑦᑐᖏᑦ ᐊᒻᒪᓗ ᓴᓇᔭᒃᓴᐃᑦ. 
ᐊᓐᓄᕌᑦ ᒥᖅᓱᖅᑕᐅᓯᒪᕗᑦ ᐅᕝᕙᓘᓐᓃᑦ ᓴᐸᖓᖃᕐᓗᑎᒃ. ᓄᕕᖅᓴᖅᓯᒪᔪᑦ 

ᓂᕕᖓᑖᑦ ᓄᕕᓴᖅᓯᒪᓲᑦ ᐅᕝᕙᓘᓐᓃᑦ ᒥᖅᓱᖅᓯᒪᓪᓗᑎᒃ ᓰᐱᕋᔭᒥᒃ 
ᐅᕝᕙᓘᓐᓃᑦ ᖃᓪᓗᓈᖅᑕᒥᒃ. ᑎᑎᖅᑐᒐᐃᑦ ᐊᒥᓱᓕᐅᖅᓯᒪᔪᑦ ᓴᕕᕋᔭᒻᒥᒃ 

ᐸᐃᑉᐹᒨᖅᑕᐅᓲᑦ ᐅᕝᕙᓘᓐᓃᑦ ᑲᔾᔪᕋᓛᖅᑕᐅᓪᓗᑎᒃ. ᐊᑐᕈᓐᓇᖅᑐᑦ ᓲᕐᓗ ᓴᓇᕐᕈᑏᑦ 
ᐊᒻᒪᓗ ᐊᓐᓄᕌᑦ ᑕᑯᔭᔅᓴᐅᓯᓐᓈᕈᓐᓇᖅᑐᑦ ᐊᓪᓛᑦ. ᑕᒪᒃᑯᐊ ᐊᔾᔨᒌᙱᑦᑐᑦ 

ᐃᓄᓐᓄᑦ ᓴᓇᔭᐅᓯᒪᔪᑦ ᑕᑯᔭᔅᓴᐃᑦ ᑕᐃᒫᓪᓗᐊᖅ ᑕᑯᒥᓇᒻᒪᕆᑉᐳᑦ!

ᐅᖃᐅᓰᑦ ᑐᑭᖏᑦ

ᐊᔪᕆᓯᒪᔪᖅ: ᐱᔭᐅᓯᒪᔪᖅ ᐊᓯᐊᓂᒃ ᓄᓇᒥᒃ ᐅᕝᕙᓘᓐᓃᑦ ᐃᓕᖅᑯᓯᕐᒥᒃ.

ᑎᑎᖅᑐᒐᖅ ᐊᒥᓱᓕᐅᖅᑕᐅᓯᒪᔪᖅ: ᐊᔨᙳᐊᖅ ᐅᕝᕙᓘᓐᓃᑦ ᑕᖅᓴᖅ ᐊᔪᕆᓯᒪᔪᖅ ᐊᒡᒐᒧᑦ  
ᑎᑎᖅᑐᒐᕐᒥᒃ. ᓄᓇᕗᒻᒥ, ᑎᑎᖅᑐᒐᐃᑦ ᐊᒥᓱᓕᐅᖅᓯᒪᔪᑦ ᓴᓇᔭᐅᓲᑦ ᓴᕕᕋᔭᒻᒥᙶᖅᑎᑦᑎᓂᒃᑯᑦ, 
ᑲᔾᔪᕋᓛᓐᓂᒃᑯᑦ, ᐊᒡᒐᒧᑦ ᑎᑎᖅᑐᒐᖅᓯᒪᔪᑦ, ᐊᓛᑦ ᐊᒥᐊᖅᓯᒪᔪᑦ.

ᑕᑯᒥᓇᖅᓴᐅᑏᑦ: ᒥᑭᔪᑦ ᓴᓇᙳᐊᖅᓯᒪᔪᑦ ᐊᑐᖅᑕᐅᓲᑦ ᑕᑯᒥᓇᕈᑕᐅᓪᓗᑎᒃ. ᐅᔭᒦᑦ,  
ᓯᐅᒻᒥᐅᑕᐃᑦ, ᐊᒻᒪᓗ ᓇᒡᒍᐊᕐᒦᑦ ᐱᐅᓴᐅᑎᐅᕗᑦ.

ᓄᕕᖅᓴᖅᓯᒪᔪᖅ ᓂᕕᖓᑖᖅ: ᐊᑦᑕᕐᓇᖏᑦᑐᖅ ᖃᓪᓗᓈᖅᑕᖅ ᓄᕕᖅᓵᔅᓴᖅ ᓄᕕᖅᓴᖅᓯᒪᔪᖅ 
ᐅᕝᕙᓘᓐᓃᑦ ᒥᖅᓱᖅᓯᒪᔪᖅ ᐃᕙᓗᒧᑦ ᑕᑯᔅᓴᐅᑎᑦᑎᔪᖅ ᑕᖅᓴᕐᒥᒃ.

ᓴᐸᖓᓕᕆᓂᖅ: ᑕᑯᒥᓇᖅᓯᑎᓯᒪᔪᖅ ᐊᑐᖅᑐᒋᑦ ᓴᐸᖓᐃᑦ. ᐃᓄᓐᓄᑦ ᓴᐸᖓᓕᐊᑦ 
ᐅᑯᐊᖑᒍᓐᓇᖅᑐᑦ ᐃᓯᒐᐃᔭᐅᑏᑦ, ᐳᐊᓗᐃᑦ, ᐊᒪᐅᑏᑦ, ᐊᒻᒪᓗ ᐊᕙᓗᒥ ᓂᕕᖓᑖᑦ.

ᓴᓇᙳᐊᒐᖅ: ᑎᓯᔪᖅ ᓴᓇᔭᔅᓴᖅ ᑭᓱᙳᐊᕈᖅᑎᑕᖅ ᑕᑯᔭᒐᕈᕐᓗᓂ. ᓄᓇᕗᒻᒥ, ᓴᓇᙳᐊᒐᐃᑦ 
ᓴᓇᔭᐅᒃᑲᔪᑉᐳᑦ ᐊᐃᕕᐅᑉ ᐊᒻᒪᓗ ᕿᓚᓗᒐᐅᑉ ᑑᒑᖏᓐᓂᒃ ᐅᕝᕙᓘᓐᓃᑦ ᓴᓇᙳᐊᒐᔅᓴᒥᒃ.

